
Larunbat honetan hasiko da izokinak arrantzatzeko aldia
Denboraldia noiz hasi eta bukatu isurialde kantauriarreko ibaien ardura duten erkidegoek adostu dute eta aurten iaz baino beranduago hasiko da
2010eko apirilak 29, osteguna.  Landa Garapen eta Ingurumen Departamentuak jakinarazi du larunbat honetan, hilak 1, hasiko dela isurialde kantauriarreko ibaietan, besteak beste Bidasoaren arroan, izokinak arrantzatzeko denboraldia. Arrantza egiteko baldintzak aipatu departamentuko kontseilari Begoña Sanzberro Iturririak otsailaren 1ean sinatutako foru agindu batean daude jasota. 
Aurten, denboraldia noiz hasi isurialde kantauriarreko ibaien ardura duten administrazioek adostu dute, eta iaz baino beranduago hasiko da (iaz hilabete lehenago eman zitzaion hasiera). Denboraldia amaituko da uztailaren 18an edo 20 ale arrantzatzen dituztenean.
Aipatu foru aginduaren arabera, arrantzarako eremuak hartzen ditu Doneztebeko San Tiburtzio presatik Nafarroaren mugara arteko lurrak eta zati horretan ura Bidasoara isurtzen duten erreten guztiak. 

Egun baliodunak denak izango dira, salbu jaiegun ez diren astearteak. Ordutegiari dagokionez, maiatzean arrantzatu ahal izango da goizeko 6.30etik gaueko 22.00ak arte eta ekainean eta uztailean 6.30etik 22.30era arte. Arrantzaleak gehienez 20 minutuan egon daitezke arrantza, besteren bat zain badago. Arrantzaleek kanabera bakarra eta legezko amuzki eta txanku guztiak erabil ditzakete. Amuzki naturalak ezin dira erabili maiatzeko azken larunbata arte (egun hori, maiatzak 29, barne). 

Izokinek gutxienez 40 zentimetro eduki behar dituzte. Jatorri deiturari dagokionez, izokinak edukitzeko, garraiatzeko eta saltzeko, ale bakoitzak bere jatorri ziurtagiria eduki behar du, eremuko Ingurumen guardak egina. Ugaldu diren izokinei ez diete jatorri ziurtagiria egingo, arrantzatzea debekatuta baitago. Gainera, izokinak merkaturatzea debekatuta dago, salbu denboraldian arrantzatutako lehenbiziko izokina.  

Azkenik, izokinak mikromarkekin harrapatzen dituzten arrantzaleek mikromarka hori dagoen buruko zatia guardari eman behar diote, jatorri gida egiterakoan. 
2009an 10 izokin harrapatu zituzten
Bidasoan, iaz, izokinak arrantzatzeko aldia arautegian ezarritako egunean amaitu zen; 10 izokin harrapatu zituzten, urteko harrapaketa kopuruaren (TAC) %17. Izokin horien pisu freskoa, guztira, 44,6 kilokoa izan zen.
Izokinak arrantzatzen normalean baino beranduago hasi ziren eta, lehenbizikoak apirilean eta maiatzean harrapatu zituzten arren, izokinen %70 ekainetik aurrera arrantzatu zituzten. Izokinen %60 amuzki artifizialekin harrapatu zituzten; naturalekin %40.
Harrapatutako izokinen %70 negu askokoa zen: gehienak itsasoan bi negu egindakoak, eme bat eta har bat hiru negukoak eta beste eme bat bigarren itzulerakoa (PS=Previous Spawner). Harrapatutako bi izokinen sexua ezin izan zuten zehaztu; gainerakoen erdia arrak ziren eta beste erdia emeak.

